In memoriam:

Samir Beglerovi¢
(1973-2020)

Prosla godina za mnoge ljude diljem planete bit ¢e zapamcena po izbi-
janju pandemije koja je zaustavila mnoge kulturne, obrazovne, ekonomske,
politicke procese, ali je pri tome, $to je u sustini i najstrasnije, odnijela i
brojne zivote. Tako je nakon vrlo kratke borbe protiv virusa COVID-19 na
bolji svijet 9. 11. 2020. preselio prof. dr. Samir Beglerovi¢, dugogodi$nji
nastavnik na Katedri za akaid (dogmatiku), tesavvuf i uporedne religije na
Fakultetu islamskih nauka Univerziteta u Sarajevu. Rahmetli prof. dr. Samir
Beglerovi¢ roden je 14. 7. 1973. godine u Sarajevu. U rodnome gradu zavrsio
je osnovnu Skolu ,,Hasan Kiki¢* i Prvu gimnaziju. Nakon zavrSene gimnazije
prvo je studirao na Masinskom fakultetu Univerziteta u Sarajevu i to aka-
demske 1991/92, tj. pred sami rat. Obrazovanje na ovoj visokoobrazovnoj
instituciji prekinuo je upravo za vrijeme opsade Sarajeva, jer je kao pripadnik
Armije RBiH bio tesko ranjen. Nakon ranjavanja odlazi na daljnje lijeCenje
na Zapad, ta¢nije u Njemacku, gdje je naucio njemacki jezik, pored engleskog
koji je dobro poznavao. Svakako je vrijedno izdvojiti da se, osim engleskog
i njemackog jezika, rahmetli profesor Beglerovi¢ sluzio latinskim jezikom,
a bio je odlican poznavatelj i arapskog jezika. Ubrzo nakon rata vraca se s
lijecenja u Bosnu i Hercegovinu te upisuje Fakultet islamskih nauka. Tokom
studija i sve do preseljenja na bolji svijet pokazivao je otvorenost, znatizelju,
ali i temeljitu predanost prilikom istrazivanja i proucavanja djela, narocito
iz polja tesavvufa, kelama, uporednih religija i filozofske teologije. Upravo
se u okviru nabrojanih teoloskih disciplina moze i pratiti znanstveno zrije-
nje i stvaralacko pregnuce rahmetli profesora Samira Beglerovi¢a. Vazno
je istaknuti i ¢injenicu, kada su u pitanju mentori rahmetli profesora Samira
Beglerovica, prof. dr. Adnan Silajdzi¢ i prof. dr. ResSid Hafizovi¢, a sukladno
istinskom 1ili, preciznije kazano, tradicijskom odgojnom konceptu i pristupu
obrazovanju, da je rahmetli profesor Samir Beglerovi¢ prema svojim men-
torima konstantno pokazivao nevjerovatno postovanje. S druge pak strane,
profesori Adnan Silajdzi¢ i Resid Hafizovi¢ su u njemu vidjeli istinskog i
predanog ucenika i nasljednika na Katedri, te su na njega stalno prenosili
svoje eklatantno znanstveno, intelektualno i nastavnicko iskustvo i znanje.

Povijesno motreno, intelektualna i ucenicka veza sa profesorima na Katedri
za akaid (dogmatiku), tesavvuf i uporedne religije pocela se razvijati jo§ u
vrijeme studija. Samir Beglerovi¢ prvo je napisao i odbranio diplomski rad
pod mentorstvom profesora Resida Hafizovi¢a. Nakon zavrSenog temeljnog
studija nastavio je postdiplomsko obrazovanje na istome Fakultetu iz oblasti
savremene teologije i uporednih religija, a magistarsku radnju iz polja akaida
i tesavvufa pisao je pod supervizijom istog mentora. Naslov magistarskog
rada glasio je ,.Fejzulah efendija Hadzibajri¢ — njegov zivot i borba za povra-
tak tekija u okrilje Islamske zajednice, a uspjesno ga je odbranio 2004.
godine. Navedena magistarska radnja predstavlja cjelovit prikaz Zivota i djela
rahmetli Fejzulah-efendije Hadzibajrica. Nakon $to je odbranio magistarski
rad, pocinje raditi na Fakultetu islamskih nauka, prvo kao demonstrator na
akaidskoj i religioloskoj grupi predmeta, a nedugo potom kao asistent, a zatim
i kao visi asistent. Svakako je vrijedno istaknuti da je, u razdoblju prije negoli
je poceo predavati na Fakultetu, jedan kraéi period radio i kao bibliotekar. U
tom razdoblju, a naroCito kasnije kao saradnik i nastavnik, predano je poma-
gao studentima prilikom pripremanja ispita, pronalaska adekvatne literature
ili izrade seminarskih, diplomskih i magistarskih radova. Inace, Cetiri godine
poslije odbranjenog magistarskog rada rahmetli profesor Beglerovi¢ brani i
doktorsku radnju iz iste oblasti, pod naslovom ,,"Abd al-Qadir al-Gaylant i
derviski red kaderija®“. Disertaciju je ovaj put pisao pod mentorstvom prof.
dr. Adnana Silajdzi¢a. Ova uistinu studiozna publikacija iz teologije jeste,
nazalost, u nasoj akademskoj javnosti umnogome ignorirana, premda je rijec
o izvrsnom projektu u koji je autor ulozio zasigurno veoma mnogo truda.
Na osnovu predloska doktorske disertacije objavljena je i monografija.! Ona
predstavlja dragocjen uradak iz teologije, tacnije iz akaida i tesavvufa, kao
i opcenito muslimanske kulture i civilizacije klasi¢nog razdoblja. U mono-
grafiji je autor kroz Cetiri poglavlja prezentirao kulturno-civilizacijska stre-
mljenja u doba ‘Abd al-Qadira al-Gaylanija, kao i njegov akaidski, odnosno
tesavvufski nauk. Zasigurno se u ovome djelu detektira sustinska kritika
pseudohanbelijskog nauka, §to ¢e u kasnijem djelu jo$ intenzivnije razvidati
zajedno sa svojim profesorom i mentorom dr. Adnanom Silajdzi¢em. Moral-
ni kuriozitet rahmetli profesorovog primjera jeste da je, i pored znakovitog
broja radova i knjiga, nekoliko godina bio visi asistent sa doktoratom. To je
zaista rijetkost, ali s druge strane i nevjerovatna vrlina koju je manifestirao
rahmetli Samir Beglerovi¢. PoCetkom proslog desetljeca biran je u docenta, a
o njegovoj skromnosti kao ve¢ isprofiliranog nastavnika govori i ¢injenica da
je i kao docent drzao vjezbe na Katedri za akaid (dogmatiku), tesavvuf i upo-

1 Vise v.: Samir Beglerovi¢, ‘Abdu Al-Qadir Al-Gaylani i derviski red kaderija, Fakultet
islamskih nauka u Sarajevu i HadZi Sinanova tekija u Sarajevu, Sarajevo, 2009.

redne religije. Uz rad na Fakultetu islamskih nauka u Sarajevu, jednu Skolsku
godinu je u svojstvu vanjskog suradnika predavao modul Filozofija religije na
Filozofskom fakultetu Univerziteta u Tuzli. Primjereno njegovoj znanstvenoj
odgovornosti i predanosti, na SveuciliStu u Zagrebu su izuzetno cijenili nje-
gov pedagoski rad, te je bio angaziran u svojstvu ispitivaca na poslijediplom-
skim studijima filozofije na Filozofskom fakultetu u Zagrebu, kao i u svojstvu
¢lana u doktorskim komisijama na Odsjeku za filozofiju. U meduvremenu
biran je i u vanrednog profesora na Katedri za akaid (dogmatiku), tesavvuf i
uporedne religije. Godine 2020. se intenzivno pripremao za izbor u redovnog
profesora, ali, kako jedan izrijek kaze, covjek snuje, a Bog odreduje.

Znanstvena produkcija rahmetli profesora Samira Beglerovi¢a nakon
doktorske disertacije se signifikantno intenzivirala budu¢i da je nastavio
razradivati teoloske ideje koje je prezentirao u nastavnom procesu. Nakon
izbora u zvanje docenta objavljene su jo$ dvije njegove knjige: Tesavvuf
Bosne u vidicima Fejzulaha Hadzibajrica: vjerski i kulturni razvoj bosanskih
muslimana u prvoj polovini XX stoljec¢a®, te Akaidska ucenja Ebu Hanife:
Hanefijska tradicija tumacenja osnova islamskog vjerovanja, koju je napi-
sao zajedno sa profesorom Adnanom Silajdzicem.> Monografija Tesavvuf
Bosne u vidicima Fejzulaha Hadzibajrica: vjerski i kulturni razvoj bosanskih
muslimana u prvoj polovini XX stoljeca u sustini je bio habilitacioni rad. Ovo
magnifikantno djelo govori o mladosti, duhovnom zrenju i intelektualnom
izrastanju teologa i filologa Fejzulaha Hadzibajri¢a, koji je bio i izvrstan
poznavatelj tesavvufske literature i prakse. Pored duhovnog i intelektualnog
ucitelja Fejzulaha Hadzibajric¢a, u knjizi se posvecuje posebna paznja i Hadzi-
bajricevom ucitelju i1 Sejhu s Kosova Selimu Samiju Jasaru. Multidiscipli-
narnim pristupom prezentirao je znacaj i doprinos ucenjaka poput Mujage
Merhemicéa, DZzemaludina Causevi¢a, Ahmeda Bureka, Mehmeda Handzi¢a i
dr. za muslimansku i, napose, tesavvufsku zajednicu. Prilikom opisa, uvjetno
kazano, “sporednih li¢nosti”, u knjizi se deskribira borba za duhovnost bosan-
skih muslimana, kao i potraga za poStovanjem istinskih u¢enjaka, koji su bili
svjedoci teskih historijskih dogadanja u prvoj polovini prosloga stolje¢a. Ova
monografija nije preradeni magistarski rad, nego je u potpunosti napisana
nova cjelina.

Posljednja knjiga koja je objavljena tokom profesorovog Zivota jeste
Akaidska ucenja Ebu Hanife. Inace, ovu knjigu napisao je zajedno sa svojim
mentorom i profesorom Adnanom Silajdzicem. Knjiga Akaidska ucenja Ebu

2 Vise v.: Samir Beglerovi¢, Tesavvuf Bosne u vidicima Fejzulaha HadzZibajric¢a: vjerski i
kulturni razvoj bosanskih muslimana u prvoj polovini XX stoljeca, “Bookline”, Sarajevo,
2014.

3 ViSe v.: Adnan Silajdzi¢, Samir Beglerovi¢, Akaidska ucenja Ebu Hanife: hanefijska
tradicija tumacenja osnova islamskog vjerovanja, Sarajevo, El-Kalem, 2016.

Hanife zapravo predstavlja kapitalno Stivo iz dogmatike i ranoga kelama na
nasem jeziku. StaviSe, u njemu su na tragu tradicijskog rezoniranja i teolo-
gijskog razumijevanja Zbilje i stvarnosti predstavljena, prevedena i, svakako,
komentirana klju¢na akaidska djela imama Ebu Hanife. Navedeno Stivo, na
odredeni nacin, jeste neizostavni priru¢nik za imame, vjeroucitelje, muderri-
se, ali 1 svakog religioznog muslimana koji se interesira za muslimansku
hanefijsko-maturidijsku akaidsku tradiciju.

Post mortem bi, najvjerojatnije, trebalo biti objavljeno jos nekoliko knjiga.
Tako je zajedno sa dr. Kenanom Cemom petnaest godina prevodio s arapskog
jezika Tumac ceznji sa komentarom Cuvenog Spanskog sufije Muhjiddina
Ibn Arebija, te su njih dvojica i protumacili iscrpnim komentarom navedeno
grandiozno tesavvufsko djelo. Skupa sa profesorom Adnanom Silajdzi¢em
napisao je knjigu Hanbelijsko tumacenje osnova islamskog vjerovanja, koja
bi svjetlo dana trebala ugledati ove godine. Rije¢ je o nastavku njihove pret-
hodno objavljene knjige Akaidska ucenja Ebu Hanife. Osim dvije navedene
knjige, u pripremi za objavljivanje je i rukopis Geneza i razvoj moderne
evropske ezoterijske tradicije. Osim nabrojanih djela, iza rahmetli profesora
je ostalo jo$ nekoliko neobjavljenih i nezavrSenih rukopisa.

Profesor Beglerovi¢ je tokom Zzivota objavio veliki broj kako naucnih
jednako tako i stru¢nih tekstova i novinskih ¢lanaka. Godinama je uredivao
i pisao za elektronic¢ku stranicu Znaci zajedno sa nekoliko prijatelja (Haris
Cengié, dr. Kenan Cemo, Omer Bajramovi¢, Ezudin Kurtovi¢, Mirza Niksi¢,
Adis-ef. Fazli¢ i Velid Hati¢). Posebno se istice na ovoj stranici i njegovo
tumacenje Bozijih imena. Nazalost, nije uspio tokom svog ovozemaljskog
zivota protumaciti 99 Bozijih imena, ali jeste protumacio 71 Bozije ime.
Nakon njega, sa interpetacijom znacenja Bozijih imena nastavio je njegov
prijatelj i kolega sa studija dr. Kenan Cemo.

Osim u nau¢nom, takoder je, ako ne i znatno vise, bio predan i poZrtvovan
u nastavnom i odgojnom procesu. Premda je ovaj nekrolog posvecen univer-
zitetskom profesoru, ta¢nije vanrednom profesoru Fakulteta islamskih nauka
u Sarajevu, ipak, bez obzira na navedeni nauc¢ni gradus i nastavno zvanje, za
rahmetli dr. Beglerovi¢a se moze kazati da je bio u istinskome, supstancijal-
nome smislu ucitelj. Njegovo uciteljsko umijece svakako nije bilo suhopar-
no, otudeno i ravnodusno, ve¢, prije svega, prozeto blagoscu, plemenitoscu,
dobrotom, mirom, ljudsko$¢u, odnosno uciteljskom djelatnoscéu u istinskome
smislu te rijeci. Za rahmetli prof. dr. Samira Beglerovi¢a se zasigurno moze
kazati da je prvenstveno tezio sintetizirati znanje i odgoj, odnosno poducava-
nje i odgajanje, Sto je svakako, u nasemu savremenom drustvu, prvenstveno
zbog nezajazljive pohlepe savremenog covjeka, nazalost, veoma razjedinje-
no. Njegova nastavnicka posvecenost i revnost nije se odnosila jedino na
nastavni proces. Kao $to su ga mnogi opisali kao tihoga, nenametljivoga,

blagoga i plemenitoga, ove vrijednosti svakako su se emanirale i u njegovom
odnosu prema studentima i kolegama. U sustini, kada je rije¢ o obrazovanju,
uvijek je isticao klasi¢no muslimansko nacelo prema kojem ucitelj treba biti
i odgajatelj. Navedeni teoloski princip nije samo deklarativno navodio ve¢ ga
je 1 konstantno zivio i svjedocio.

U nastavnom procesu na vi§im stupnjevima studija, tj. sa diplomantima i
masterantima koji su pisali masterske i doktorske radnje, neophodno je izdvo-
jiti nekoliko ¢injenica. Prilikom mentoriranja prema kandidatima je iskazivao
strpljenje, predanost i pozrtvovanost, a izuzetno je cijenio ako bi i sami kan-
didati ili kandidatkinje bili predani temi koji su istrazivali. Svaku recenicu,
pasus i stranicu svojih kandidata je isc¢itavao temeljito, Cesto i nekoliko puta,
kako bi radnja dosegnula §to kvalitetniji ishod, a kandidat §to vece znanstve-
no iskustvo. Minuciozno je tezio poduciti studente znanstveno-akademskoj
Cestitosti, tj. da ne plagiraju tude tekstove, kao i znacaju konzistentnog povi-
jesnog toka, odnosno svezi sa prethodnim generacijama.

Osim pedantnog, odgovornog i ustrajnog bavljenja nastavnom i nau¢nom
djelatnosc¢u, takoder je predano pristupao administrativnom radu na Fakulte-
tu. Naime, viSe godina je obnaSao funkciju sekratara postdiplomskih, a kasni-
je 1 doktorskih studija. Radeci ovu vrstu posla, do u sitne detalje se trudio
uvijek olaksati kandidatima koji su prijavljivali svoje magistarske radnje i
doktorske disertacije. Ocevidna je bila i njegova staloZenost i organiziranost
prilikom vodenja Katedre za akaid (dogmatiku), tesavvuf i uporedne religije
koju je veoma uspjesno i predano vodio skoro puna dva mandata. Zasigur-
no ¢e u srcima njegovih najmilijih ostati praznina nakon njegovog odlaska,
ali nadati se ponovnom susretu na drugome svijetu sa rahmetli profesorom
Beglerovicem.

Orhan Jasi¢

